
ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ  ՄԱՍԻՆ
------------------------------------------------------------------------------------------
           Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածները, <Պետական ոչ առևտրային կազմակերպությունների մասին> Հայաստանի Հանրապետության օրենքի 5-րդ հոդվածի 1-ին և 2-րդ մասերը` Հայաստանի Հանրապետության կառավարությունը   ո ր ո շ ու մ է.


1. Հայաստանի Հանրապետության կառավարությանն առընթեր պետական գույքի կառավարման վարչության տնօրինության Երևան քաղաքի Պարույր Սևակի 5/2 հասցեում գտնվող գլխավոր մասնաշենքի 1-ին հարկից 27531561,37 ՀՀ դրամ կադաստրային արժեքով 539,1 քառ.մետր ընդհանուր մակերեսով տարածքը (այսուհետ՝ տարածք) հետ վերցնել <Հայաստանի Հանրապետության գիտությունների ազգային ակադեմիայի Ա. Բ. Նալբանդյանի անվան քիմիական ֆիզիկայի ինստիտուտ> պետական ոչ առևտրային կազմակերպությունից և անհատույց անժամկետ օգտագործման իրավունքով ամրացնել Հայաստանի Հանրապետության բնապահպանության նախարարության ենթակայության <Շրջակա միջավայրի մոնիթորինգի և տեղեկատվության կենտրոն> պետական ոչ առևտրային կազմակերպությանը:  

2. Հայաստանի Հանրապետության կառավարությանն առընթեր պետական գույքի կառավարման վարչության պետին՝
1) սույն որոշումն ուժի մեջ մտնելուց հետո քառամսյա ժամկետում <Հայաստանի Հանրապետության գիտությունների ազգային ակադեմիայի Ա. Բ. Նալբանդյանի անվան քիմիական ֆիզիկայի ինստիտուտ> պետական ոչ առևտրային կազմակերպության հետ կնքել 03.03.2010թ. կնքված N 05/0010 անհատույց օգտագործման պայմանագիրը սույն որոշման 1-ին կետում նշված տարածքի մասով լուծելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման <Հայաստանի Հանրապետության գիտությունների ազգային ակադեմիայի Ա. Բ. Նալբանդյանի անվան քիմիական ֆիզիկայի ինստիտուտ> պետական ոչ առևտրային կազմակերպության միջոցների հաշվին,
2) սույն կետի 1-ին ենթակետում նշված աշխատանքների ավարտից հետո, եռամսյա ժամկետում, <Շրջակա միջավայրի մոնիթորինգի և տեղեկատվության կենտրոն> պետական ոչ առևտրային կազմակերպություն հետ կնքել սույն որոշման 1-ին կետում նշված տարածքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման <Շրջակա միջավայրի մոնիթորինգի և տեղեկատվության կենտրոն> պետական ոչ առևտրային կազմակերպության միջոցների հաշվին:

<ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ  ՄԱՍԻՆ>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
  
ՀՀ բնապահպանության նախարարության <Շրջակա միջավայրի մոնիթորինգի և տեղեկատվության կենտրոն> պետական ոչ առևտրային կազմակերպության կենտրոնական լաբորատորիան ներկայումս վարձակալական հիմունքներով զբաղեցնում է <Անալիտիկ> ՓԲԸ-ին պատկանող Երևան քաղաքի Կոմիտաս 29 հասցեում գտնվող շենքից 480 քառ.մետր մակերեսով տարածք, որի ամսեկան վարձավճարը կազմում է 250 800 ՀՀ դրամ:  

Հաշվի առնելով, որ լաբորատորիան հագեցած է ժամանակակից սարքավորումներով, որոնց համար անհրաժեշտ են հատուկ պայմաններ, իսկ լաբորատորիայի ներկայիս տարածքը գտնվում է անմխիթար վիճակում, չի պահպանվում ջեռուցման և օդափոխանակման պայմանները, ներքին հարդարանքը չի համապատասխանում լաբորատորիայի համար անհրաժեշտ պայմաններին, առկա խնդիրների պատճառով հնարավոր չի ստանալ ինչպես տեղային, այնպես էլ միջազգային հավատարմագրում, ինչը մեծ ազդեցություն է ունենում լաբորատորիայի գործունեության, միջազգային և տարածաշրջանային համագործակցությունների վրա:

Քանի որ լաբորատորիայի վերանորոգման համար անհրաժեշտ ֆինանսավորումը պետական բյուջեով հնարավոր չէ իրականացնել, ՀՀ բնապահպանության նախարարը գրությամբ դիմել է ՀՀ վարչապետին՝ խնդրելով աջակցել <Եվրոպական միության Ջրային նախաձեռնություն +> ծրագրի միջազգային փորձագետների խորհրդով որպես լաբորատորիայի տեղակայման հավանական տարածք առաջարկված <ՀՀ գիտությունների ազգային ակադեմիայի Ա. Բ. Նալբանդյանի անվան քիմիական ֆիզիկայի ինստիտուտ> պետական ոչ առևտրային կազմակերպությանն ամրացված Երևան քաղաքի Պարույր Սևակի 5/2 հասցեում գտնվող շենքի 1-ին հարկից մոտ 539.1 քառ.մետր ընդհանուր մակերեսով տարածքը <Շրջակա միջավայրի մոնիթորինգի և տեղեկատվության կենտրոն> պետական ոչ առևտրային կազմակերպությանն անհատույց օգտագործման իրավունքով տրամադրելու համար:

Ելնելով վերոգրյալից, ՀՀ կառավարությանն առընթեր պետական գույքի կառավարման վարչությունն ի կատարումն ՀՀ վարչապետի 20.09.2017թ. թիվ 02/24.7/20758-17 հանձնարարականի և հիմք ընդունելով <Պետական ոչ առևտրային կազմակերպությունների մասին> Հայաստանի Հանրապետության օրենքի 5-րդ հոդվածի 1-ին և 2-րդ կետերով սահմանված դրույթները, մշակել և շրջանառության մեջ է դրել ՀՀ կառավարության նշված որոշման նախագիծը, համաձայն որի նախատեսվում է Երևան քաղաքի Պարույր Սևակի 5/2 հասցեում գտնվող շենքի 1-ին հարկից 539.1 քառ.մետր ընդհանուր մակերեսով տարածքը հետ վերցնել <Հայաստանի Հանրապետության գիտությունների ազգային ակադեմիայի Ա. Բ. Նալբանդյանի անվան քիմիական ֆիզիկայի ինստիտուտ> պետական ոչ առևտրային կազմակերպությունից և անհատույց անժամկետ օգտագործման իրավունքով հանձնել Հայաստանի Հանրապետության բնապահպանության նախարարության ենթակայության <Շրջակա միջավայրի մոնիթորինգի և տեղեկատվության կենտրոն> պետական ոչ առևտրային կազմակերպությանը:  

ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
<Տարածք հետ վերցնելու և ամրացնելու մասին> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
<Տարածք հետ վերցնելու և ամրացնելու մասին> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական բյուջեի ծախսերի նվազեցում:
ՏԵՂԵԿԱՆՔ

<Տարածք հետ վերցնելու և ամրացնելու մասին> ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն             06.10.2017թ.    

 թիվ  01/9-5/18083-17

ՀՀ բնապահպանության նախարարություն 05.10.2017թ. թիվ 01/06.1/12368-17
ՀՀ կառավարությանն առընթեր

 անշարժ գույքի կադաստրի

 պետական  կոմիտե

02.10.2017թ.

թիվ ՄՍ/6139-17

ՀՀ գիտությունների ազգային ակադեմիա 18.10.2017թ.                           թիվ 24-01/472
ՀՀ արդարադատության նախարարություն 07.11.2017թ.   թիվ 01/19945-17


	1. Առաջարկվել է Որոշման նախագծի 1-ին կետում նշել գույքի գնահատված արժեքը: 

Առաջարկվել է.

1. Որոշման նախագծի 1-ին կետում նշել տարածքի շուկայական արժեքը: 

2. 2-րդ կետի 1-ին ենթակետում <05/0010> համարից հետո լրացնել <տարածքի> բառով, իսկ <մասով> բառը փոխարինել <չափով> բառով:

 3. Նկատի ունենալով Որոշման նախագծի 1-ին կետի դրույթը, այն է տարածքը անհատույց և անժամկետ օգտագործման իրավունքով է հանձնվելու <Շրջակա միջավայրի մոնիթորինգի և տեղեկատվության կենտրոն> ՊՈԱԿ-ին, ապա նախագծի 2-րդ կետի 2-րդ ենթակետը <անհատույց> բառից հետո անհրաժեշտ է լրացնել <անժամկետ> բառով:

  4. Որոշման նախագծի վերաբերյալ տեղեկանքի վերնագրի ու բովանդակության շարադրանքն անհրաժեշտ է համապատասխանեցնել ՀՀ կառավարության 2012 թվականի ապրիլի 5-ի N 13 արձանագրային որոշմամբ հավանության արժանացած հավելվածի 14.2.2.-րդ բաժնի պահանջներին: 
1. Որոշման նախագծի վերաբերյալ առաջարկություններ  և առարկություններ չկան

1. Առաջարկվել է <Շրջակա միջավայրի մոնիթորինգի և տեղեկատվության կենտրոն> ՊՈԱԿ-ին հատկացնել <ՀՀ գիտությունների ազգային ակադեմիայի Ա. Բ. Նալբանդյանի անվան քիմիական ֆիզիկայի ինստիտուտ> ՊՈԱԿ-ին ամրացված Երևան քաղաքի Պարույր Սևակի 5/2 հասցեում գտնվող գլխավոր մասնաշենքի 1-ին հարկից մոտ 539.1 քառ.մետր ընդհանուր մակերեսով տարածքը
1. Որոշման նախագիծը համապատասխանում է ՀՀ օրենսդրության պահանջներին:


	Ընդունվել է
Ընդունվել է

Չի ընդունվել,
Չի ընդունվել,
քանի որ պայմանագրի ժամկետը նշվում է նախագծի 1-ին կետում, իսկ պայմանագրի վերնագիրն է <ոչ բնակե;ի տարածքի անհատույց օգտագործման պայմանագիր>:

Չի ընդունվել,
քանի որ ՀՀ կառավարության 2012 թվականի ապրիլի 5-ի N 13 արձանագրային որոշմամբ հավանության արժանացած հավելվածի 14.2.2.-րդ բաժնի պահանջները վերաբերվում են նորմատիվ իրավական ակտերի հիմնավորման կառուցվածքին ու բովանդակությանը, իսկ ներկայացված Որոշման նախագիծն անհատական իրավական ակտ է:
Ընդունվել է 

	Որոշման նախագծի 1-ին կետում կատարվել է համապատասխան լրացում:

Որոշման նախագծի 1-ին կետում կատարվել է համապատասխան լրացում:

Որոշման նախագիծը խմբագրվել է




















